
PENDAHULUAN

Persatuan Menteri-Menteri Pendidikan Asia Tenggara – Pusat Serantau 
Pendidikan Sains dan Matematik (SEAMEO RECSAM) berjuang untuk 
menggalak dan memajukan pendidikan sains dan matematik dalam kalangan 
negara-negara SEAMEO. Dalam aspek ini, pusat ini telah menerajui pelbagai 
kajian yang menuju ke arah memajukan dan meningkatkan taraf pendidikan 
sains dan matematik yang juga boleh dijadikan asas kepada pembaharuan dalam 
pendidikan. Kajian ke atas hasil dapatan daripada penilaian antara bangsa 
seperti TIMSS (Trends in Internationl Mathematics and Science Study) turut 
dijadikan fokus memandangkan keupayaan kajian sedemikian dalam memberi 
maklum balas tentang tahap penguasaan murid gred empat dan gred lapan 
terhadap konsep dan kemahiran yang diajar di sekolah serta dalam memandu 
usaha ke arah meningkatkan pencapaian murid dalam bidang-bidang sains 
dan matematik.

 Malaysia telah mengambil bahagian di dalam TIMSS sejak tahun 1999. 
Pencapaian murid gred lapan di dalam empat kitaran TIMSS yang terdahulu, 
iaitu TIMSS tahun 1999, 2003, 2007 dan 2011 telah menunjukkan kemerosotan. 
Skor purata bagi keempat-empat domain kandungan biologi, fizik, kimia dan 
sains bumi berada di bawah skor purata antara bangsa. Lantaran itu, kajian ke 
atas kejadian miskonsepsi yang berlaku dalam kalangan murid-murid Tingkatan 
2, satu aspek yang dianggap turut memainkan peranan yang penting terhadap 
kemerosotan pencapaian negara kita dalam TIMSS, telah diadakan dan dilapor 
di dalam buku ini. 

 Hasil kajian ini boleh digunakan untuk memandu langkah-langkah atau 
program-program bagi meningkatkan pencapaian murid di dalam kitaran 
TIMSS yang akan datang. Ia juga dapat memanfaatkan para pendidik 
terutamanya guru dan pendidik sains dari segi memajukan strategi pedagogi 
untuk membantu murid dalam memperbetulkan miskonsepsi yang wujud. 
Lebih penting lagi, hasil kajian ini dapat memberi cadangan kepada pihak 
Kementerian Pendidikan Malaysia ke arah pembangunan sumber, kurikulum 
sekolah, kurikulum pendidikan guru dan sebagainya ke arah pengajaran dan 
pembelajaran yang lebih berkesan.

 Kajian ini merupakan satu projek di bawah Pelan Pembangunan 
Pendidikan Malaysia 2015-2023: Inisiatif TIMSS/PISA. Saya ingin mengambil 
kesempatan ini untuk mengucapkan terima kasih kepada pihak-pihak 
yang terlibat, terutamanya pemimpin projek, iaitu Bahagian Pembangunan 
Kurikulum, Kementerian Pendidikan Malaysia dan Unit Pelaksanaan dan 

Prestasi Pendidikan (PADU) dalam membiayai kos kajian ini. Terima kasih 
juga diucapkan kepada semua sekolah, guru, murid serta ahli jawatan kuasa 
penyelidikan TIMSS/PISA dari Pusat ini dan dari institusi yang lain atas usaha 
dan sumbangan mereka.

Dr. Hj. Mohd Johan Bin Zakaria, D.J.N.
Pengarah 
SEAMEO RECSAM
Pulau Pinang, Malaysia

